
ᐱᔪᓐᓇᐅᑎᑦ 
ᑐᓴᖅᑎᑕᐅᔪᓐᓇᕐᓗᑎᑦ

ᐱᔪᓐᓇᐅᑎᑦ 
ᓴᐳᒻᒥᔭᐅᔪᓐᓇᕐᓗᑎᑦ

ᐱᔪᓐᓇᐅᑎᑦ 
ᐃᓚᐅᔪᓐᓇᕐᓗᑎᑦ

ᐱᔪᓐᓇᐅᑎᑦ ᐱᕋᔭᒍᑕᐅᔪᓄᑦ
ᐊᑭᓕᖅᑕᐅᔪᓐᓇᕐᓗᑎᑦ

ᐱᔪᓐᓇᐅᑎᑦ ᓈᒻᒪᓐᖏᑦᑐᒥᒃ
ᑐᓴᕐᑎᑦᑎᔪᓐᓇᕐᓗᑎᑦ

ᓱᓇᐅᕙ ᓄᓇᓕᖕᓂ ᐊᒃᑐᐃᓯᒪᓂᖓᓂᒃ 
ᐅᖃᖅᓯᒪᓂᖓ?
ᐅᓇ ᓄᓇᓕᖕᓂ ᐊᒃᑐᖅᓯᓂᖓᓂᒃ ᐅᖃᖅᓯᒪᓂᖓ ᑎᑎᕋᖅᓯᒪᔪᖅ 
ᐅᖃᖅᓯᒪᓪᓗᓂ ᑖᒪᓐᓇᓗ ᓇᓗᓇᐃᔭᑦᑎᐊᖅᓯᒪᔪᖅ ᐋᓐᓂᖅᑕᐅᓂᖓ 
ᐅᒡᕙᓘᓐᓃᑦ ᐊᓯᐅᒡᓂᖓ ᓄᓇᓖᑦ. ᐅᓇ ᐃᓄᖕᒃ ᓄᓇᓕᖕᓄᑦ 
ᐅᖃᐅᔾᔨᔪᖅ ᑭᒡᒐᖅᑐᖅᖢᒋᑦ ᓄᓇᓖᑦ. ᑕᐃᒪᓗ ᓄᓇᓕᒃ ᓂᕈᐊᕈᓂ 
ᑐᓂᓯᔪᒪᓗᓂ ᓄᓇᓕᖕᓂᒃ ᐊᒃᑐᐃᓂᖓᑕ ᐅᖃᖅᓯᒪᔪᓂ, ᐃᖃᖅᑐᐃᔨ 
ᐃᓱᒪᒋᑦᑎᐊᕆᐊᖃᖅᑕᖓ ᖃᓄᖅ ᑎᒍᔭᐅᓯᒪᓂᐊᕐᓂᖓᓂ 
ᐱᓕᕆᔭᐅᓕᖅᑎᓪᓗᒍ ᐱᕋᔭᒃᓯᒪᔪᖅ.

ᐅᓇ ᓄᓇᓕᖕᓂ ᐊᒃᑐᖅᓯᓂᖓᓂᒃ ᐅᖃᖅᓯᒪᔪᖅ ᐃᓕᓴᖅᓯᓯᒪᔪᖅ 
ᑕᐃᒪᓗ ᐊᒃᑐᖅᑕᐅᒐᒥᒃ ᐱᕋᔭᒃᑕᐅᓯᒪᔪᓂᑦ ᐊᖕᖏᔪᒻᒪᕆᐋᓗᖕᒥᒃ. 
ᐃᓛᓐᓂᒃᑯᑦ ᐱᓂᕐᓗᒃᑕᐅᓯᒪᔪᖅ ᐱᕋᔭᒃᑕᐅᔪᒥᑦ ᐅᓄᖅᑑᔪᓐᓇᖅᑐᑦ 
ᐃᓄᐃᑦ - ᓄᓇᖃᑎᒋᔭᐅᖕᒪᑕ. ᐅᓇ ᐱᔾᔪᑖ ᓄᓇᓕᖕᓂ ᐊᒃᑐᖅᓯᓂᖓᓂᒃ 
ᐅᖃᖅᓯᒪᓂᖓ ᐊᔪᖏᑎᑦᑎᔪᖅ ᓄᓇᓕᖕᓂ ᓇᓗᓇᐃᔭᕐᓗᑎᒃ 
ᐃᖃᖅᑐᐃᕕᖕᒧᑦ ᐊᒻᒪᓗ ᖃᓄᖅ ᐱᓂᕐᓗᐃᔪᖅ ᐱᕋᔭᒍᑎᒋᔭᖓ 
ᐊᒃᑐᐃᓯᒪᓂᖓᓂ ᓄᓇᓕᖕᓂᒃ.

ᑭᓇ ᑎᑎᕋᕈᓐᓇᖅᐸ ᓄᓇᓕᖕᓄᑦ 
ᐊᒃᑐᖅᓯᓂᖓᓂᒃ ᐅᖃᖅᓯᒪᔪᓂᒃ?
ᐊᑐᓂ ᓄᓇᓖᑦ ᓂᕈᐊᖅᓯᓯᒪᔪᓐᓇᖅᑐᑦ ᑎᑎᕋᖅᑕᐅᖁᓗᒍ 
ᓄᓇᓕᖕᓂ ᐊᒃᑐᖅᓯᓂᖓᓂᒃ ᐅᖃᖅᓯᒪᓂᖓᓂᒃ. ᐅᓇ ᑭᓇᑐᐃᓐᓇᖅ 
ᐱᓕᕆᔪᓐᓇᖅᑐᖅ ᓄᓇᓕᖕᓂ ᐋᓐᓂᖅᑕᐅᓯᒪᔪᓂᑦ ᑕᒪᑐᒪᖓ 
ᐱᕋᔭᒍᑕᐅᓯᒪᔪᒥᑦ ᐅᒡᕙᓘᓐᓃᑦ ᑭᓇ ᖃᐅᔨᒪᔪᖅ ᐋᓐᓂᕈᖅᑕᐅᔪᒥᒃ 
ᓄᓇᓕᖕᓄᑦ. ᐅᓇ ᐆᒃᑑᑎᒋᓗᒍ, ᓄᓇᓕᖕᓂ ᐊᐅᓚᑦᓯᔩᑦ, 
ᓄᓇᓕᖅᐸᐅᔭᐃᑦ, ᑐᒃᓯᐊᕐᕕᑦ ᐊᐅᓚᑦᓯᔨᖏᑦ, ᐊᒻᒪᓗ ᓄᓇᖅᑲᖅᑳᖅᓯᒪᔪᑦ 
ᕼᐋᒻᓚᖏᑦ ᑎᑎᕋᕈᓐᓇᖅᑐᑦ ᓄᓇᓕᖕᓂ ᐊᒃᑐᖅᓯᓂᖓᓂᒃ ᐅᖃᖅᓯᒪᔪᓂᒃ.

ᐅᑯᐊ ᓄᓇᓕᖕᓂ ᐊᒃᑐᖅᓯᓂᖓᓂᒃ 
ᐅᖃᖅᓯᒪᓂᖓ ᓄᑖᖅ?
ᑲᓇᑕᐅᑉ ᐃᖃᖅᑐᐃᔨᖏ ᐊᖕᖏᖅᓯᒪᔪᑦ ᓄᓇᓕᖕᓂ 
ᐊᒃᑐᖅᓯᓂᖓᓂᒃ ᐅᖃᖅᓯᒪᓂᖓ ᖃᓄᕆᑦᑐᑐᐃᓐᓇᓂᑦ ᐱᕋᔭᒍᑕᐅᔪᑦ 
ᑕᐃᒪᖓᓂᑐᖃᐅᓕᖅᑐᓂᑦ. ᑕᐃᑲᓂ 2011, ᐅᓇ ᐱᕋᔭᒃᓯᒪᔪᓄᑦ ᐱᖁᔭᖅ 
ᐊᖕᖏᖅᓯᒪᔪᖅ ᐊᑐᖅᑕᐅᔪᓐᓇᕐᓗᓂ ᓴᒡᓗᓯᒪᔪᓄᑦ ᐱᕋᔭᒍᑕᐅᑎᓪᓗᒋᑦ. 

ᐃᓚᖓ 722.2 ᐱᕋᔭᒃᓯᒪᔪᓄᑦ ᐱᖁᔭᖅ, ᐅᓇᓗ 
ᐊᑐᖅᑕᐅᔪᓐᓇᖅᓯᓚᐅᖅᑐᖅ ᔪᓚᐃ 23, 2015, ᐊᔪᖏᑎᑦᑎᔪᖅ 
ᓄᓇᓕᖕᓂ ᑎᑎᕋᕐᓗᒋᑦ ᓄᓇᓕᖕᓂ ᐊᒃᑐᖅᓯᒥᖓᑕ ᐅᖃᖅᓯᒪᔪᓂᒃ 
ᑕᒪᐃᓐᓄᑦ ᐱᕋᔭᒍᑕᐅᔪᓄᑦ. ᐃᓚᖓ 722.2 ᐅᖃᖅᓯᒪᔪᑦ ᐅᓇ 
ᓄᓇᓕᖕᓂ ᐊᒃᑐᖅᓯᓂᖓᓂᒃ ᐅᖃᖅᓯᒪᔪᑦ ᐊᑑᑎᖃᖅᑐᑦ ᐱᕋᔭᒃᑐᖅ 
ᖃᓄᐃᓕᔭᐅᔾᔪᑎᖏᑦ ᐃᖃᖅᑐᐃᕕᖕᒥᑦ ᑕᒪᐃᓐᓄᑦ ᐱᕋᔭᒍᑕᐅᔪᓄᑦ 
ᑲᓇᑕᒥ.

ᓄᓇᓕᖕᓂᑦ ᑭᒡᒐᖅᑐᖅᑎᑕᐅᔪᖅ 
ᐅᖃᓕᒫᕈᓐᓇᖅᐹ ᓄᓇᓕᖕᓂ 
ᐊᒃᑐᖅᓯᓂᖓᓂᒃ ᐅᖃᖅᓯᒪᔪᓂᒃ 
ᓂᐱᖃᕐᓗᓂ? 
ᑕᐃᒪᓗ ᓄᓇᓕᖕᓂ ᑭᒡᒐᖅᑐᖅᑎᐅᔪᖅ ᐅᖃᓕᒫᕈᒪᒍᓂ ᓄᓇᓕᖕᓂ 
ᐊᒃᑐᖅᓯᓂᖓᓂᒃ ᐅᖃᖅᓯᒪᔪᑦ ᓂᐱᖃᕐᓗᓂ ᑕᐃᑲᓂ ᐱᕋᔭᒃᑐᖅ 
ᖃᓄᐃᓕᔭᐅᔾᔪᑎᖏᑦ ᐃᖃᖅᑐᐃᕕᖕᒥᑦ ᐱᓕᕆᔭᐅᑎᓪᓗᒋᑦ ᓈᓚᒃᑐᓂᒃ, 
ᐃᖃᖅᑐᐃᕕᒃ ᐊᔪᖏᑎᑦᑎᔭᕆᐊᓕᒃ. ᐅᓇ ᐃᖃᖅᑐᐃᕕᒃ ᐊᔪᒋᑎᑦᑎᔪᒪᒍᓂ 
ᐊᔪᖏᑎᑦᑎᔪᓐᓇᖅᑐᖅ ᓄᓇᓖᑦ ᐅᖃᐅᓯᕆᓗᒋᑦ ᓄᓇᓕᖕᓂ 
ᐊᒃᑐᖅᓯᓂᖓᓂᒃ ᐅᖃᖅᓯᒪᔪᖅ ᖃᓄᑐᐃᓐᓇᖅ ᐊᑑᑎᖃᖅᑐᑎᒍᑦ, ᓲᕐᓗ 
ᑕᕐᕆᔭᐅᓯᐊᕆᓯᒪᓗᓂ.  

ᓄᓇᓕᖕᓂ ᑭᒡᒐᖅᑐᖅᑐᖅ ᐊᐱᕆᔪᓐᓇᖅᑐᖅ ᐃᖃᖅᑐᐃᕕᖕᒧᑦ 
ᐅᖃᓕᒫᕈᒪᓗᓂ ᐅᖃᖅᓯᒪᔪᓂᒃ ᐃᑲᔫᑎᒋᓂᐊᕐᓗᒍ ᐃᓄᖕᒧᑦ 
ᓂᕈᐊᕆᓯᒪᔭᒥᓄᑦ, ᐅᒡᕙᓘᓐᓃᑦ ᑐᓄᐊᓃᓪᓗᑎᒃ ᑕᓗᓕᐊᕆᓯᒪᔪᖅ 
ᐅᒡᕙᓘᓐᓃᑦ ᓯᓚᑖᓂ ᐃᖃᑦᑐᕕᐅᔪᖅ ᑕᓚᕖᓴᒃᑰᕐᓗᓂ 
ᑕᐃᒪᓗ ᑕᑯᓂᐊᓐᖏᒻᒪᑕ ᐱᕋᔭᒃᓯᒪᔪᒥᑦ. ᐅᓇ ᐃᖃᖅᑐᐃᕕᒃ 
ᑕᐃᒪᓐᓇᐅᑎᑦᑎᔭᕆᐊᓕᒃ ᐊᖕᖏᖅᑕᐅᔪᒪᔪᓄᑦ ᑕᒪᑐᒥᖓ. 

ᓄᓇᓕᖕᓂᒃ ᐊᒃᑐᖅᓯᓂᖓᓂᒃ ᐅᖃᖅᓯᒪᓂᖓ

ᐱᓂᕐᓗᒃᑕᐅᓯᒪᔪᖅ ᐱᔪᓐᓇᐅᑎᖃᖅᑐᑦ  ᑲᓇᑕᒥ



ᑭᓱᓂᒃ ᐃᓚᓯᒪᔪᓐᓇᖅᐸ ᓄᓇᓕᖕᓂᒃ 
ᐊᒃᑐᖅᓯᒪᔪᖓᓂᒃ ᐅᖃᖅᓯᒪᔪᖅ?
ᐅᓇ ᓄᓇᓕᖕᓂ ᐊᒃᑐᖅᓯᓂᖓᓂᒃ ᐅᖃᖅᓯᒪᔪᖅ ᑎᑎᕋᖅᑕᐅᔭᕆᐊᓕᖕᓂᒃ 
ᐊᑐᖅᓯᓗᑎᒃ ᐱᐅᓯᕆᔭᒥᒍᑦ ᐅᓇ ᓄᓇᓕᖕᓂ ᐊᒃᑐᖅᓯᓂᖓᓂᒃ 
ᐅᖃᖅᓯᒪᔪᖅ ᑕᑕᑎᕆᐊᓕᒃ ᐊᑐᖅᑕᐅᕙᒃᑐᖅ ᑕᒪᐃᓐᓂᑦ ᑲᓇᑕᒥ 
ᐊᕕᒃᑐᖅᓯᒪᔪᓂᑦ ᐊᒻᒪᓗ ᑎᐅᓕᑐᐊᓕᔅ. ᐅᓇ ᐅᖃᖅᓯᒃᓴᓂᒃ 
ᑕᐃᓯᒋᐊᖃᕐᒥᔪᖅ ᖃᓄᐃᒻᒪᑦ ᓄᓇᓕᖕᓂ ᑭᒡᒐᖅᑐᑎᑦ ᐅᖃᓪᓚᖕᓂᐊᕐᒪᖔᑦ 
ᑭᒡᒐᖅᑐᖅᓗᒋᑦ ᓄᓇᓕᒃ. ᐅᓇ ᑭᒡᒐᖅᑐᑎ ᓇᓗᓇᐃᖅᓯᑦᑎᐊᕐᓗᓂ 
ᖃᓄᖅ ᐱᕋᔭᒍᑕᐅᓯᒪᔪᖅ ᐊᒃᑐᐃᓯᒪᓂᖓᓂ ᐃᓚᒋᔭᐅᔪᓂᒃ 
ᓄᓇᓕᖕᓂ ᐃᓱᒪᖏᓐᓄᑦ ᐊᒃᑐᕈᓕᖅᑎᑦᑎᓂᖓᓂᒃ, ᑎᒥᖏᓐᓄᑦ 
ᐊᒻᒪᓗ ᑮᓇᐅᔭᓄᑦ ᐊᒻᒪᓗ ᑲᑉᐱᐊᓱᓕᖅᑐᑦ ᑖᒃᑯᐊ ᓄᓇᖃᑎᖏᑦ 
ᑲᑉᐱᐊᓇᖅᑐᑰᕐᓂᐊᕋᓱᒋᓪᓗᒋᑦ ᐅᒡᕙᓘᓐᓃᑦ ᐃᓚᖏᑦ ᐊᒻᒪᓗ 
ᐱᖃᓐᓇᕆᔭᖏᑦ. ᐅᓇ ᓄᓇᓕᖕᓂ ᑭᒡᒐᖅᑐᖅᑐᖅ ᐃᓚᓕᐅᔾᔨᓯᒪᒍᓐᓇᖅᑐᖅ 
ᑎᑎᕋᐅᔭᖅᓯᒪᔪᓂᒃ, ᑕᐃᒎᓯᕐᓂᒃ ᐅᒡᕙᓘᓐᓃᑦ ᑎᑎᖃᒃ ᐅᖃᖅᓯᒪᔪᑦ 
ᖃᓄᖅ ᐱᕋᔭᐅᑕᐅᔪᖅ ᐊᒃᑐᐃᓯᒪᓂᖓᓂᒃ ᓄᓇᓕᖕᓂᒃ.

ᖃᓄᖅ ᓄᓇᓕᖕᓂ ᐊᒃᑐᖅᓯᓂᖓᓂᒃ 
ᐅᖃᖅᓯᒪᔪᖅ ᑐᓂᔭᐅᓂᐊᖅᐸ?  
ᐊᑐᓂ ᑎᐅᓕᑐᐊᓕᔅ ᐊᒻᒪᓗ ᑲᓇᑕᒥ ᐊᕕᒃᑐᖅᓯᒪᔪ ᑕᕿᑦᑎᓯᒪᓗᑎᒃ 
ᓇᖕᒥᓂ ᐱᐅᓯᕆᔭᐅᓂᐊᖅᑐᓂᒃ ᓄᓇᓕᖕᓂ ᐊᒃᑐᖅᓯᓂᖓᓂᒃ 
ᐅᖃᖅᓯᒪᔪᓂᒃ. ᐅᓇ ᓄᓇᓕᖕᓂ ᐊᒃᑐᖅᓯᓂᖓᓂᒃ ᐅᖃᖅᓯᒪᔪᖅ 
ᑕᑕᑎᕆᐊᓕᒃ ᐱᔭᐅᔪᓐᓇᖅᑐᖅ ᐸᓕᓰᒃᑯᓂᑦ, ᐱᓂᕐᓗᒃᑕᐅᔪᓄᑦ 
ᐱᔨᑦᑎᕋᕐᑎᐅᔪᓂᑦ ᐅᒡᕙᓘᓐᓃᑦ ᐃᖃᖅᑐᐃᕕᖕᒥ ᐃᑲᔪᖅᑎᐅᔪᒥᑦ. 
ᐃᑲᔪᕐᓗᑎᒃ ᑕᑕᑎᕆᑎᓪᓗᑎᑦ ᑕᑉᓱᒧᖓ ᐱᓂᕐᓗᒃᑕᐅᔪᒧᑦ/ᓄᓇᓕᖕᓂ 
ᐊᒃᑐᖅᓯᓂᖓᓂᒃ ᐅᖃᖅᓯᒪᔪᓄᑦ ᐱᓕᕆᑎᑦᑎᔾᔪᑕᐅᔪᖅ ᑲᓇᑕᐅᑉ 
ᐊᕕᒃᑐᖅᓯᒪᔪᖏᓐᓂ ᐅᒡᕙᓘᓐᓃᑦ ᑎᐅᓕᑐᐊᓕᔅ. ᐱᔭᕇᑦᑎᐊᖅᓯᒪᔪᖅ 
ᑕᑕᑎᕆᐊᓕᒃ ᑐᓂᔭᐅᓗᓂ ᐱᓂᕐᓗᒃᑕᐅᓯᒪᔪᓄᑦ ᐱᔨᑦᑎᕋᕐᑎᓄᒃ 
ᐅᒡᕙᓘᓐᓃᑦ ᐃᖃᖅᑐᐃᕕᖕᒥ ᐃᑲᔪᖅᑎᒧᑦ.  

ᐱᕋᔭᒃᓯᒪᔪᖅ ᐅᒡᕙᓘᓐᓃᑦ ᐃᑲᔪᖅᑎᖓ ᐱᑎᑕᐅᓗᑎᒃ ᑕᕐᕋᖓᓂᒃ 

ᓇᑭᑦ ᑐᑭᓯᒋᐊᕐᕕᒃᓴᓂᒃ ᐱᑕᖃᖅᐸ?
ᑕᐃᒪᓗ ᐃᒡᕕᑦ ᐅᒡᕙᓘᓐᓃᑦ ᑭᓇᑐᐃᓐᓇᖅ ᖃᐅᔨᒪᔭᐃᑦ ᐱᓂᕐᓗᒃᑕᐅᓯᒪᒍᓂ ᐱᕋᔭᒃᓯᒪᔪᓂᑦ, ᐃᑲᔪᖅᑕᐅᕕᒃᓴᖃᖅᐳᑎᑦ. ᑕᒪᕐᒥᒃ ᑲᓇᑕᐅᑉ ᐊᕕᒃᑐᖅᓯᒪᔪᖏᑦ 
ᐊᒻᒪᓗ ᑎᐅᓕᑐᐊᓕᔅ ᐱᔨᑦᑎᕋᐅᑎᖃᖅᑐᑦ ᐱᓂᕐᓗᒃᑕᐅᓯᒪᔪᓄᑦ ᐱᕋᔭᒃᑕᐅᓯᒪᔪᓂᑦ. ᐃᑲᔪᕈᓐᓇᖅᑐᑦ ᑐᑭᓯᔪᒪᔭᖏᓐᓂᒃ ᐅᒡᕙᓘᓐᓃᑦ ᐊᓯᖏᓐᓂᒃ 
ᐃᑲᔫᑎᔪᓐᓇᖅᑐᓂᒃ. ᐅᓇ ᐱᓂᕐᓗᒃᑕᐅᓯᒪᔪᖅ ᐱᔨᑦᑎᕋᐅᑎᖏᑦ ᐃᑲᔪᕈᓐᓇᖅᑐᑦ ᐃᑲᔪᖅᑕᐅᑎᑦᑎᓪᓗᑎᒃ ᐱᓂᕐᓗᒃᑕᐅᓯᒪᔪᓄᑦ ᐱᔨᑦᑎᕋᕐᕕᖕᓄᑦ 
ᖃᓂᒋᔭᖓᓃᑦᑐᓄᑦ:

